Коми Республикаын ӧткымын категория велӧдчысьяслы сетӧма карбердса  поездъясын кокньӧд серти ветлӧм вылӧ инӧд

Коми Республикаса Веськӧдлан котырлысь 2012 во сора тӧлысь 30 лунся 321 №-а лӧсялана шуӧм кырымаліс Коми Республикаса Юралысь Вячеслав Гайзер. Документ серти туйысь 50 прӧчент мында вермӧны мынтысьны общеобразовательнӧй учреждениеясса 7 арӧсысь ыджыдджык велӧдчысьяс да быдтасъяс,  улыс тшупöда уджсикасӧ велӧдан учреждениеясын очнӧя велӧдчысьяс, а сідзжӧ шöр тшупöда да вылыс тшупӧда уджсикасӧ велӧдан учреждениеясын очнӧя велӧдчысьяс — сэк, кор индӧм шуӧм серти петкӧдлӧны проезднӧй документъяс.

Маршрутъяс лыддьӧг, мый серти (тӧвшӧр тӧлысь 1 лунсянь лӧддза-номъя тӧлысь 15 лунӧдз бӧръясӧ пыртӧмӧн да кӧч тӧлысь 1 лунсянь ӧшым тӧлысь 31 лунӧдз бӧръясӧ пыртӧмӧн) велӧдчысьяс вермӧны ветлыны: Печора — Ираёль, Печора — Кожва, Ираёль — Сосногорск, Инта 1 — Печора, Ошпер — Инта 1, Микунь — Мадмас.

Медым оформитны карбердса поездын кыдзи ӧтчыдысь ветлан документ (билет), сідз и абонемент билет (студентъяслы), колӧ велӧдчанінсянь справка, ученическӧй либӧ студенческӧй билет. 

